
J. Kamphuis. Een uiigemaakte zaak. Een keuze uit de artikelen van Prof. J. Kamphuis 

aangeboden bij zijn afscheid als hoogleraar door het Studentencorps “Fides 

Quadrat Intellectum”, Uitgeverij van den Berg, Kampen, 1987.

Hoewel hierdie boek slegs ’n beperkte seleksie bied uit die artikels wat prof. Kamphuis 

in die loop van die jare gepubliseer het, moet die seleksie as besonder geslaagd beskou 

word. Die agt artikels wat in die bundel opgeneem is, is sonder enige twyfel verteen- 

woordigend vir die scribent Kamphuis.

As professor in kerkgeskiedenis en kerkreg en later in die dogmatiek was sy belang- 
stelling tog nooit tot daardie drie terreine beperk nie.

Kamphuis se literêre belangstelling kom helder na vore in sy boeiende en tegelyk 

indringende analise van die bekende Nederlandse skrywer Maarten ’t Hart. Tegelyk 

ontdek ons in hierdie bydrae [p. 117-140] Kamphuis as dogmatikus, omdat hy ’n krag- 

tige getuienis lewer van die Christelike leer van God se voorsienigheid.

’n Groot leemte in die geskiedskrywing van die Chr. Geref. Kerk van voor 1892 en 

dan in besonder van die Teologiese Skool te Kampen is opgevul met die aangrypende 

bydrae oor prof. A. Steketee, een van die professore van die Kampense skool.

Hierdie artikel Deelgenoten in verantwoordelijkheid kan as ’n pwstume eerherstel van 

prof. Steketee gesien word. Dit moet ook gewaardeer word dat prof. Kamphuis in sy 

persarbeid aandag gegee het aan wat buite die grense van die kerk waartoe hy behoort, 

plaasvind. Sy artikel oor die Gereformeerde Gemeenten is besonder simpatiek en met 

’n groot aanvoeling van wat in daardie kerke op dogmatiese gebied aangaan, geskrywe 

Ip. 75-93]. Sonder cm al die veelvuldige dwalings in die vorm van subjektivisme en 

mistisisme oor die hoof te sien, waardeer Kamphuis dat die Gereformeerde Gemeenten 

“onverkort willen vasthouden aan de drie formulieren van enigheid van de Gerefor

meerde Kerken” . Kamphuis gee in sy boek ook ’n stukkie kontemporêre kerkgeskie

denis in sy beskrywing van die konflik in sy kerk wat aanleiding gegee het tot die 

ontstaan van die Nederlands Gereformeerde Kerken. Hoewel ek van harte saamstem 

met sy siening op die uitverkiesing en die verbond en Kamphuis hier ’n suiwer gerefor

meerde geluid laat hoor (p. 114,115], vra mens tog die vraag hoe kon dit alles gebeur 

het. Kamphuis skrywe self oor ’n smartelike stryd en hy erken ook: “Bij gebreken 

in die strijd zal zeker de vinger zijn te leggen” [p. 113]. Oor die kerkregtelike kant 

van die konflik word nie veel gesé nie en hier is nog ’n hele aantal cop vrae. In elke 

geval kan daarom met dankbaarheid kennis geneem word van die feit dat daar 

beweging aan die kom is in die starre fronte tussen die Vrygemaak Gereformeerdes 

en die Nederlands Gereformeerdes, getuie ’n resente nommer van De Reformatie wat 

geheel aan die konflik gewy is (Jaarg. 63/6, 7 Nov 1987].

Kamphuis betoon hom regtig ’n kundige geskiedskrywer in sy Overwegingen bij de 

slag bij Mohacs. 29 Augustus 1526, waarin ons ’n pragtige stuk Hongaarse kerkgeskie- 

denisbeskrywing kry [p. 16-44). Hierdie brokkie kerkgeskiedenis is daarom so besonder 

boeiend, omdat Kamphuis dit plaas teen die geografiese agtergrond van Hongarye 

op die breuklyn tussen Oos en Wes en teen die politieke agtergrond, omdat met name 

in die Hongaarse laagvlakte die Islamitiese en die Roomse wêreldmonargie as twee 

reuse teenoor mekaar te staan gekom het. Ten slotte is Kamphuis se studie oor die 

aard van die Skrifgesag [p. 141-174] ook lesenswaardig, veral met die oog op wat hy 

skryf oor objektivisme en subjektivisme in die prediking [p. 164-166]. Een uitgemaakte 

zaak is regtig ’n boek wat die moeite werd is om te besit en te lees. Die prys is 22 

Nederlandse guldens, L. Floor.



Jonker, W. D. 1987. Úie relevansie van die kerk: Aktuele teologiese reaksies op die 

vraag na die betekenis van die kerk in die wêreíd. Stellenbosch (RGN-versIag) 

(ongepubliseer), 178 pp.

Hierdie jongste geskrif van Jonker moet gesien word as ’n worsteling van die skrywer 

om ’n antwoord te probeer vind op die vrae wat deur die Verligting aan die kerk en 

teologie gestel word. Die Verligting met sy kenmerke van outonomisme, subjektivisme, 

rasionalisme, liberalisme en sekularisme, beteken immers ’n breuk in die geskiedenis 

van die mensheid waaragter ons nooit weer kan terugkeer nie (11, 24). Ten einde ’n 

antwoord op die vrae van die Verligting te kan gee, skryf Jonker feitlik ’n teologie- 

geskiedenis van die afgelope tweehonderd jaar.

In hfst 1 word die probleem gestel en die vraag gevra of die kerk/geloof nog vir die 

lewe relevant is. In hfst 2 word daarop gewys hoe die teologie op die Verligting gerea- 

geer het en word aandag bestee aan Berger se siening - en die van Dekker wat baie 

daarmee ooreenstem - dat daar drie soorte reaksies was: deduksie (Barth), reduksie 

(Bultman) en induksie (Schleiermacher). Self onderskei Jonker vyf reaksies nl. (1) 

ortodoksie, (2) piëtisme, (3) liberale teologie, (4) neo-ortodoksie en (5) politieke teo

logie.

Hfst 3 handel oor “die wending na die wêreld” en daar word aandag gegee aan Barth, 

Van Ruler, Hoekendijk, Bonhoeffer, Gogarten en die Wêreldraad van Kerke. In hfst

4 word gewys op die “openheid vir die wêreld” wat in die Rooms-Katolieke Kerk aange- 

tref word asook op die invloed vain die politieke teologie. Rahner, Kilng en SchiUebeeckx 

kom ter sprake.

In die voorlaaste hfst (5) kom die antwoord van die politieke teologie aan die orde 

en word o.a. gewys op die invloed van Barth. Die verskillende gestaltes van die politieke 

teologie word bespreek: die teologie van hoop (Moltmann), politieke teologie (Metz), 

teologie van die rewolusie (Shaull), swart teologie (Cone), teologie van bevryding 

(Gutierrez en Sobrino). Ook na Suid-Afrika word verwys.

In die slothoofstuk gaan dit oor “die onontwykbare keuse” Die vyf genoemde reaksies 

word geweeg en te lig bevind, (selfs al sou daar by elkeen ’n bepaalde meriete aanwesig 

wees): die ortodoksie vanwee sy neiging tot rasionalisme, objektivisme en isolasie; 

die pietisme vanwee sy neiging tot subjektivisme en individualisme; die liberale teo

logie vanwee sy rasionalisme en subjektivisme; die neo-ortodoksie vanwee sy univer- 

salisme en reduksionisme; en die politieke teologie vanwee sy sekularisme, horisonta- 

lisme en legalisme. Vir die standpunt van Barth toon Jonker gereserveerde simpatie 

(163), veral omdat Barth nie die situasie oor die Woord laat heers het nie maar juis 

omgekeerd (164).

Watter antwoord gee Jonker nou self op die vraag i.v.m. die relevansie van die kerk 

(165) ? Volgens horn móét die kerk relevant wees, maar op die basis van die evangelie. 

Die relevansie van die kerk is gelee in die verkondiging van die evangelie, maar dan 

’n evangelie oor die voile heil wat die totale lewe raak en belig. Dit is waar dat die 

mens se diepste nood sy sonde en onvrede met God is, maar die reikwydte van die 

evangelie raak alles, ook die politiek. Die boodskap van heil mag egter nie opgaan 

in politieke welsyn liie. Die kerk moet kerk van die koninkryk en so kerk vir die wêreld 

wees.

Ten slotte gee die skrywer aandag aan die posisie van die NGK, waarvan hy meen 

dat dit in ’n te noue relasie tot die Afrikanervolk staan en daarom te onvry is. Slegs 

die genade maak vry tot ootmoedige en selflose diens aan God en die medemens. Die 

grootste relevansie van die kerk bestaan daarin dat hy in die voile sin van die woord 

waarlik kerk sal wees.

Die boek lewer ’n goeie illustrasie van hoe goeie teologie beoefen moet word: getroue

weergawe van ander standpunte sender karikaturisering, billike evaluering en Skrif- 

verantwoorde koersaanduiding. Daarmee is reeds gesê dat ek die boek hartlik aan- 

beveel en ook die hoop uitspreek dat dit spoedig in druk sal verskyn.

J. H. van Wyk.

Van der Walt. P. G. L. Des 1987. Die Christen en dans: ’n Nuwe koers. Potchefstroom: 

PU vir CHO/IRS. 27 pp, prys onbekend.

’n Maand voordat die nasionale sinode van die GKSA ’n genuanseerde besluit oor dans 

sou neem, het bogenoemde studie met ’n soortgelyke konklusie verskyn. Van der Walt 

meen dat dans onmoontlik sonder die nodige onderskeiding veroordeel kan word. Sy 

ja is egter nie onvoorwaardelik nie en daar word hoegenaamd nie ’n vrypas tot elke 

dansvorm gegee nie.

Ek vind die skrywer se argumente Skriftuurlik en wetenskaplik verantwoord en ’n 

studie wat ons in die Christelike etiek werklik ’n stap verder bring.

J. H. van Wyk.

